КОМИ РЕСПУБЛИКАСА ВЕСЬКӦДЛАН КОТЫРЛӦН

ШУӦМ

Коми Республикаса олӧмӧ пӧртысь власьт органъяслӧн канму услугаяс лыддьӧг вынсьӧдӧм йылысь, кутшӧмъясӧс збыльмӧдӧны «ӧти ӧшиньӧ шыӧдчӧм» принцип серти, сы лыдын Коми Республика мутасын канму да муниципальнӧй услугаяс сетан уна сикас удж нуӧдысь шӧринъясын

__________________________________

      «Канму да муниципальнӧй услугаяс сетӧм котыртӧм йылысь» Федеральнӧй оланпаслӧн 15 статья серти, а сідзжӧ канму да муниципальнӧй услугаяс «ӧти ӧшиньӧ шыӧдчӧм» принцип серти «Канму веськӧдлан система бурмӧдӧм кузя шӧр туйвизьяс йылысь» Россия Федерацияса Президентлысь 2012 во ода-кора тӧлысь 7 лунся 601 №-а Индӧд да «Канму да муниципальнӧй услугаяс сетан уна сикас удж нуӧдысь шӧринъяс да олӧмӧ пӧртысь федеральнӧй власьт органъяс, сьӧмкудйӧ пырттӧм канму фондъяслӧн органъяс, Россия Федерацияса канму власьт субъектъяслӧн, меставывса асвеськӧдлан органъяс костын ӧтувъя уджалӧм йылысь»  Россия Федерацияса Веськӧдлан котырлӧн 2011 во кӧч тӧлысь 27 лунся 797 №-а шуӧм олӧмӧ пӧртӧм могысь  Коми Республикаса Веськӧдлан котыр шуис:
          1. Вынсьӧдны Коми Республикаса олӧмӧ пӧртысь власьт органъяслӧн канму услугаяс лыддьӧг, кутшӧмъясӧс збыльмӧдӧны «ӧти ӧшиньӧ шыӧдчӧм» принцип серти, сы лыдын Коми Республика мутасын канму да муниципальнӧй услугаяс сетан уна сикас удж нуӧдысь шӧринъясын, содтӧдын индӧм серти.
               2. Коми Республикаса олӧмӧ пӧртысь власьт органъяслы:
          1) пыртны  канму услуга сетан административнӧй уджаланартъясӧ вежсьӧмъяс  «ӧти ӧшиньӧ шыӧдчӧм» принцип серти найӧс сетӧм могысь, сы лыдын Коми Республика мутасын канму да муниципальнӧй услугаяс сетан уна сикас удж нуӧдысь шӧринъясын;
         2) могмӧдны Коми Республика мутасын канму да муниципальнӧй услугаяс сетан уна сикас удж нуӧдысь шӧринъяскӧд ӧтув уджалӧм йылысь артмӧдчӧмъяс кырымалӧм.
          3. Тайӧ шуӧм олӧмӧ пӧртӧм бӧрся видзӧдны Коми Республикаса Юралысьӧс Медводдза вежысь А.Л. Черновлы.
                   4. Тайӧ шуӧмыс вынсялӧ сійӧс официальнӧя йӧзӧдан лунсянь.

              Коми Республикаса Юралысь                                                    В. Гайзер

              Сыктывкар
              2013 вося урасьӧм тӧлысь 28 лун
              54 №

ВЫНСЬӦДӦМА


Коми Республикаса Веськӧдлан котырлӧн 

2013 во урасьӧм тӧлысь 28 лунся 54 №-а шуӧмӧн

(содтӧд)

Коми Республикаса олӧмӧ пӧртысь власьт органъяслӧн канму услугаяс, кутшӧмъясӧс сетӧмыс збыльмӧдсьӧ «ӧти ӧшиньӧ шыӧдчӧм» принцип серти, сы лыдын Коми Республика мутасын канму да муниципальнӧй услугаяс сетан уна сикас удж нуӧдысь шӧринъясын, 
ЛЫДДЬӦГ

Коми Республикаса йӧзлы отсӧг сетан агентство

   1. Гражданалы, кодъяслӧн эм челядь, канму пособие индӧм да мынтӧм (кага вылӧ быдтӧлысся  пособие кындзи).
     2. Уджтӧм аньяслы, кодъясӧс мездісны организация бырӧдӧмкӧд йитӧдын, быдтӧлысся компенсация индӧм да мынтӧм, сэк, кор удж вылысь мездан кадӧ найӧ пукалісны кагакӧд да эз босьтны уджтӧмалӧм кузя пособие.
     3. Гражданалы, кодъяслы сетӧма «Россияса почёта донор» морӧсвывса пас, быдвося сьӧм индӧм да мынтӧм.
   4. Реабилитируйтӧм йӧзӧс да йӧзӧс, кодъяс веськалісны политическӧй репрессия улӧ, гуалӧмкӧд йитчӧм рӧскодысь компенсация индӧм да мынтӧм.
       5. Гуасьӧм вылӧ социальнӧй пособие мынтӧм.
    6. Военнослужащӧйяслӧн да олӧмӧ пӧртысь ӧткымын федеральнӧй власьт органса уджалысьяслӧн, кодъяс военнӧй службаса могъяс (служебнӧй могъяс) збыльмӧдігӧн пӧгибнитісны (кулісны), вошисны юӧртӧг, кодъясӧс пенсияӧн могмӧдӧ Россия Федерацияса пенсионнӧй фонд, челядьлы быдтӧлысся пособие индӧм да мынтӧм.

Коми Республикаса йӧзӧс велӧдан министерство

        7. Том аскотыръяслы олан условиеяс бурмӧдӧм вылӧ социальнӧй сьӧм сетӧм.
       
8. Велӧдчысьяслы, кодъяс велӧдчисны ӧкмыс класса да  шӧр (тыр) велӧдан уджтасъяс серти, канму (кывкӧрталана) аттестация, сы лыдын ӧтувъя канму экзамен,  нуӧдан пӧрадок йылысь юӧр, а сідзжӧ ӧтувъя канму экзаменын участвуйтысь йылысь да ӧтувъя канму экзаменлӧн бӧртасъяс йылысь Коми Республикаса юӧръяслӧн базаысь юӧр сетӧм.
          9.  Бать-мамтӧм челядьлы да бать-мам дӧзьӧртӧг кольӧм челядьлы,  бать-мамтӧм челядь да бать-мам дӧзьӧртӧг кольӧм челядь лыдӧ пырысь йӧзлы велӧдан юкӧнын содтӧд социальнӧй гарантияяс сетӧм.
      10. Улыс тшупӧда уджсикасӧ велӧдан уджтасъяс серти велӧдӧм могысь уджсикасӧ велӧдан учреждениеясӧ примитӧм.
      11. Шӧр тшупӧда уджсикасӧ велӧдан уджтасъяс серти велӧдӧм могысь уджсикасӧ велӧдан учреждениеясӧ примитӧм.
     
12. Общеобразовательнӧй, торъя (коррекционнӧй) учреждениеясӧ, челядьлы содтӧд тӧдӧмлунъяс сетан учреждениеясӧ, бать-мамтӧм челядьлӧн да бать-мам дӧзьӧртӧг кольӧм челядьлӧн учреждениеясӧ примитӧм.
         13. Сдайтӧм экзаменъяс, тестъяс да велӧдчыны пыригӧн мукӧд мытшӧд кузя бӧртасъяс йылысь, а сідзжӧ велӧдан учреждениеӧ примитӧм йылысь юӧр сетӧм.
         14. Велӧдан уджтасъяс да велӧдчан планъяс йылысь, велӧдчан курсъяслӧн, предметъяслӧн, дисциплинаяслӧн (модульяслӧн) уджалан уджтасъяс, вося календарнӧй велӧдчан графикъяс йылысь юӧр сетӧм.
Коми Республикаса эмбур агентство

    
15. Учёт нуӧдан объектъяс йылысь юӧр сетӧм, мый пырӧ Коми Республикаса канму эмбурлӧн реестрӧ.

    16. Му участокъяслӧн мудоръяс меститчанін кузя сёрнитчӧм йылысь шыӧдчӧмъяс примитӧм да документъяс сетӧм.

         17. Коми Республикаса канму эмбурӧ пырысь му ас киын кутӧм вылӧ инӧд эскӧдысь архивнӧй документъяслысь копияяс сетӧм.

         18. Му участокъяс, кутшӧмъяс пырӧны Коми Республикаса канму эмбурӧ, кӧртымӧ сетӧм.

Коми Республикаса лицензия служба

           19. Алкоголя прӧдукция торйӧн вузалӧм кузя удж лицензируйтӧм.
       20. Коми Республика мутасын  легкӧвӧй таксиӧн ветлысь-мунысьясӧс да туй кӧлуй новлӧдлӧм  кузя удж збыльмӧдӧм вылӧ разрешение сетӧм.
Коми Республикаса архитектура, стрӧитчӧм да коммунальнӧй овмӧс министерство
        21. Стрӧитчӧм вылӧ разрешение сетӧм, сэк, кор капитальнӧя стрӧитан объектсӧ  планируйтӧны стрӧитны кык либӧ унджык муниципальнӧй юкӧнса (муниципальнӧй районъясса, кар кытшъясса) мутасын, да сэк, кор выльмӧдӧны капитальнӧя стрӧитан объектсӧ, коді меститчӧма  кык либӧ унджык муниципальнӧй юкӧнса (муниципальнӧй районъясса, кар кытшъясса) мутасын, Россия Федерацияса кар стрӧитан кодексӧн да мукӧд федеральнӧй оланпасӧн урчитӧм случайяс кындзи.
          22. Объектсӧ уджӧ пыртӧм вылӧ разрешение сетӧм, сэк, кор капитальнӧя стрӧитан объектсӧ  стрӧитӧмыс муніс кык да унджык муниципальнӧй юкӧнса (муниципальнӧй районъясса, кар кытшъясса) мутасын, да сэк, кор выльмӧдісны капитальнӧя стрӧитан объектсӧ, коді меститчӧма  кык да унджык муниципальнӧй юкӧнса (муниципальнӧй районъясса, кар кытшъясса) мутасын, Россия Федерацияса кар стрӧитан кодексӧн да мукӧд федеральнӧй оланпасӧн урчитӧм случайяс кындзи.
Коми Республикаса йӧзӧс уджӧн могмӧдӧмӧн веськӧдланін
            23. Коми Республикаса удж рынокын серпас йылысь юӧртӧм.
Коми Республикаса гражданалысь оланног пасйӧмӧн веськӧдланін
    
24. Гражданалысь оланног канмусянь пасйӧм йылысь выль пӧв сетӧм эскӧдангижӧдъяс да мукӧд документ (справка) сетӧм, мыйяс эскӧдӧны  гражданалысь оланног канмусянь пасйӧмлысь збыльтор.
          25. Канмусянь гозйӧдчӧм пасйӧм йылысь ӧтувъя шыӧдчӧм примитӧм.
       
26. Гозъялӧн, кодъяслӧн абу ӧтувъя тыр арлыдтӧм челядь, кыкнанладорсянь сёрнитчӧм серти канмусянь юксьӧм пасйӧм йылысь ӧтувъя шыӧдчӧм примитӧм.
Коми Республикаса культура министерство
    
 27. Федеральнӧй тӧдчанлуна культура озырлун объектъяс (культура озырлун торъя объектъяс кындзи, кутшӧмъяслысь лыддьӧгсӧ вынсьӧдӧ Россия Федерацияса Веськӧдлан котыр), дінму тӧдчанлуна   да аддзӧм культура озырлун объектъяс видзӧм кузя уджъяс нуӧдӧм вылӧ разрешение сетӧм.
   
 28.  Федеральнӧй тӧдчанлуна культура озырлун объектъяс (культура озырлун торъя объектъяс кындзи, кутшӧмъяслысь лыддьӧгсӧ вынсьӧдӧ Россия Федерацияса Веськӧдлан котыр), дінму тӧдчанлуна   да аддзӧм культура озырлун объектъяс   видзӧм кузя уджъяс нуӧдӧм вылӧ проектнӧй документация серти сёрнитчӧм сетӧм.
            29. Библиотекаын видзан цифруйтӧм изданиеяс дорӧ, сы лыдын гежӧда паныдасьлысь небӧгъяслӧн фонд дорӧ сибӧдчыны позянлун сетӧм  авторлӧн да смежнӧй инӧдъяс йылысь Россия Федерацияса оланпастэчаслӧн корӧмъясӧ кутчысьӧм тӧд вылын кутӧмӧн.
      30. Библиотекаяслӧн, юӧр базаяслӧн юасян - корсян аппарат дорӧ сибӧдчыны позянлун сетӧм.
Коми Республикаса йӧзлысь дзоньвидзалун видзан министерство
    31. Гражданалӧн торъя категориялы, кодъяслӧн эм  инӧд социальнӧй услугаяс босьтӧм вылӧ, лекарствоӧн могмӧдӧм кузя юӧр сетӧм.
   
32. Гражданаӧс дзоньвидзалун видзан федеральнӧй учреждениеясӧ, медицина учреждениеясӧ, кутшӧмъяс пырӧны Россия Федерацияса субъектъяслӧн веськӧдлӧм улӧ, да медицина учреждениеясӧ, кутшӧмъяс пырӧны Россия Федерацияса субъектъяслӧн муниципальнӧй юкӧнъяс веськӧдлӧм улӧ, технология боксянь вылыс тшупӧда медицина отсӧг босьтӧм могысь бурдӧдчыны ыстӧм.
         33. Медицина уджлы (технология боксянь вылыс тшупӧда медицина отсӧг сетӧм кузя услугаяс сетысь медицина удж кындзи), медицина организацияяслы, кутшӧмъяс пырӧны Коми Республикаса йӧзлысь дзоньвидзалун видзан министерство ведомство улӧ, йӧзлысь дзоньвидзалун видзан системаяслӧн муниципальнӧй да   аспом медицина организацияяслы лицензия сетӧм.
      
34. Фармацевтическӧй уджлы лицензия сетӧм (лекарствоӧн чукӧрӧн вузасян организацияясӧн да аптечнӧй организацияясӧн, кодъяс пырӧны олӧмӧ пӧртысь федеральнӧй власьт органъяслӧн, наукаяс канму академияяслӧн ведомство улӧ, збыльмӧдан удж кындзи).
      
35. Наркотическӧй средствоясӧн да психотропнӧй веществоӧн, кутшӧмъясӧс пыртӧма наркотическӧй средствояс, психотропнӧй веществояс да налӧн прекурсоръяс  І-ІІ лыддьӧгса списокъясӧ, кутшӧмъяс пырӧны Россия Федерацияса видзӧдӧм улӧ,  вӧдитчӧм бӧрся видзӧдан уджлы лицензия сетӧм (лекарствоӧн чукӧрӧн вузасян организацияясӧн да аптечнӧй организацияясӧн, кодъяс пырӧны олӧмӧ пӧртысь федеральнӧй власьт органъяслӧн, наукаяс канму академияяслӧн ведомство улӧ, збыльмӧдан удж кындзи).
      
36. Коми Республикаса йӧзлысь дзоньвидзалун видзан системаын уджалысь специалистъяслысь квалификация категория сетӧм, эскӧдӧм либӧ киритӧм.
      
37. Гражданаӧс федеральнӧй медицина учреждениеясӧ, кутшӧмъяс пырӧны Россия Федерацияса йӧзлысь дзоньвидзалун видзан министерство веськӧдлӧм улӧ, торъя медицина отсӧг босьтӧм могысь бурдӧдчӧм вылӧ ыстӧм.
         38. Гражданалӧн индӧм категориялы Коми Республикаса оланпастэчасӧн индӧм медицина отсӧг сетӧм котыртӧм йылысь юӧр сетӧм.
Коми Республикаса вӧр-ва озырлун да гӧгӧртас видзан министерство
         39. Торъя йӧзлы вӧралан билет сетӧм да сійӧс киритӧм вӧралан да вӧралан озырлун видзан юкӧнын Россия Федерацияса оланпастэчасӧн урчитӧм пӧрадок серти.
    Исп. Шомысова А.А., 8785 зн.
